
Сюжэтна-гульнявы комплекс "У госці да бабулі"  

(другая малодшая група) 

Мэта: развіваць цікавасць да гульні з цацкамі (масажнымі 

мячыкамі), маўленчую i рухальную актыўнасць у час гульнявой дзейнасці; 

фаміраваць уяўленні пра дзікіх жывѐл (вожык), уменне вызначаць 

характэрныя прыкметы; выхоўваць цікавасць да мастацкага слова.  

Матэрыял і абсталяванне: атрыбуты да вобраза Бабулі, цацка 

Вожык, кошык, мячыкі масажныя (па колькасці дзяцей), бел. забаўлянкі 

―Ладу, ладкі‖, ―Вожык‖. 

Ход гульні. 

Арганізацыйны момант 

Дзеці ўваходзяць у групу. Іх сустракае выхавальнік.   

Выхавальнік: «Дзеткі, паглядзіце, хто вас чакае». 

Дзеці: «Алена Мікалаеўна». 

Выхавальнік: «Так. Але я зараз пераўтваруся... (апранае хустку і 

падвязвае фартух) у бабульку. Давайце прывітаемся» (дзеці вітаюцца). 

Асноўная частка 

Бабулька: «Добры дзень, мае даражэнькія. Я сення буду размаўляць 

на беларускай мове. На якой мове будзем размаўляць? (адказы  дзяцей) У 

каго з вас ѐсць таксама бабуля? Як яе зваць? (адказы дзяцей) Бабулі вас 

заўсѐды чакаюць, шмат прысмакаў гатуюць. А што нашы дзеткі любяць 

есці? Так, кашку з малачком. Раскажыце мне, як вы частуецеся кашкай.  

Ладу,  ладу, ладкі (забаўлянка) 

Тэкст Pyxi 

Ладу, ладу, ладкі, 

— Дзе былі? 

— У бабкі. 

Хлапкі ў дaлoнi 

— А што елі? 

— Кашку. 

Паказаць, як лыжкай ядзім 

— А што пілі? 

— Малачко. 

Паказаць, як п'ѐм з кубачка 

— Папілі, паелі 

— I — шу, паляцелі 

Памахаць рукамі, як "крыльцамі" 

 

Бабуля: "Я да вас прыйшла не адна. Нас чакае госць.  Пойдзем, дзеткі, 

паглядзім». (Bыxaвaльнiк звяртае ўвагу дзяцей на вожыка, які сядзіць на 

падлозе).   

Бабуля: «Хто гэта нас чакае? Так, яго завуць вожык. Паўтары, калі 

ласка, ...Вадзім (некалькі дзяцей). Давайце, павітаемся з вожыкам. Добры 

дзень, вожык!.. Разгледзце вожыка, які ѐн? Што ѐсць у вожыка? Якія часткі 

цела? (адказы дзяцей)  Вожык хоча з  вамі пагуляць. Згодны? Я буду вожы-

кам, а вы — мышкамі. Вазьміце медальѐнчыкі мышанят (Гульня раней 

развучана з дзецьмі.) 

«Вожык i мышы» 

Месца правядзення: памяшканне группы. 

Абсталяванне: медальѐнчыкі  мышак. 

Мэта: развіваць хуткасць, спрыт, вынослівасць, рашучасць. 

Апісанне гульні: выбіраецца «вожык» (ці выхавацель), астатнія становяцца 

ў кола, «вожык» — у цэнтры. Дзеці водзяць карагод вакол «вожыка» i разам 

з выхавальннікам імкнуцца прагаворваць словы: 

 

Тэкст Pyxi 

Бяжыць вожык, тупу-туп!  

Сам калючы, востры зуб! 

Хада па крузе 

- Вожык, вожык, ты куды?  

Ад якой бяжыш бяды? 

Спыняюцца i пытаюцца у вожыка 

Вожык ножкамі туп-туп!  

Вожык вочкамі луп-луп! 

Тапочуць нагамі Хлопаюць рукамі 

Навакол пануе ціш,  

Вожык чуе ў лісцях мыш 

Падносяць пальчык да роціка, каб 

імітаваць "ціш" 

Ён да лісця тапу-тап! 

 I лапкаю мышку цап! 

Разбягаюцца, вожык даганяе 

 

Бабуля: «Якія вы лоўкія i спрытныя. Нікога не дагнаў «вожык». 

Малайцы. 

 Раздам я вам вось такіх „вожыкаў"». 

Выхавальнік  раздае мячыкі. 

Заключная частка 

Практыкаванне з масажнымі мячамі.  

Тэкст Pyxi 

У далонькі вожыкаў узялі 

І хуценька пакаталі, 

Па далонькам павадзілі, павадзілі, 

Масаж далоней 

Угару падкінулі  i схапілі Падкінуць i схапіць 

 

Бабуля: «Малайцы, дзеткі. Усе схапілі мячыкі. Кладзіце іх у кошык. Мы 

з вамі потым яшчэ пагуляем з імі. А зараз я і вожык з вамі развітаемся  - да 

пабачэння! (дзеці паўтараюць за выхавацелем) Выхавацель знімае хустку і 

фартух.  

А сейчас  мы продолжим наши игры на ковре. 

Літаратура: 

 1. Учебная программа дошкольного образования. – Минск: Министерство 

образования Республики Беларусь, НМУ «Национальный институт 

образования», 2012. – 416 с. 

Сюжэтна-гульнявы комплекс «Ад рання да змяркання» 

(сярэдняя група) 

 

Мэта: замацоўваць уяўленнi пра паслядоўнасць частак сутак, уменне 

называць iх. Замацоўваць веданне лiчбаў ад 1 да 4. 

Садзейнiчаць засваенню форм ветлiвасцi (добрай ранiцы, добры дзень, 

добры вечар, дабранач), адрозненню дзецьмi беларускага i рускага маўлення. 

Фармiраваць устойлiвую цiкавасць i станоўчыя адносiны да беларускай 

мовы, беларускiх народных забаўлянак, твораў беларускiх пiсьменнiкаў. 

 

Матэрыял: цацка Буслік; карцiны з выявамi розных частак сутак; 

мадэль «Суткi»; кругі рознага колеру (ружовага, жоўтага, сiнягя, чорнага) па 

колькасцi дзяцей; 4 мальберта з лiчбай на кожным з iх (ад 1 да 4), бубен; 

тэкст вершаў, пацешак, загадак. 

  

Ход. 

1.- Дзеці, у нас сѐння госцi. Буслiк, прывітайся з імі. 

 Буслiк кажа: - Добры вечар. 

- Дзеці, правiльна Буслiк прывітаўся? (Адказы дзяцей.) А чаму трэба казаць 

«Добрай ранiцы»? Якая ў нас зараз частка сутак? (Ранiца.) Правiльна. Вось 

мы цябе, Буслiк, сѐння навучым, калi спаць, калi ўставаць, калi работу 

пачынаць. 

 Выхавальнiк выстаўляе карцiну з выявай ранiцы. 

- Рабяты, як вы думаеце, якая гэта частка сутак? Чаму? Так, таму што ранiцай 

мы прачынаемся, мыемся, чысцiм зубы, апранаемся, iдзем у дзiцячы садок. 

Што мы робiм ранiцай у садзе? (Вiтаемся з дзецьмi, робiм зарадку, снедаем.) 

 Далей выхавалбнiк выстаўляе карцiны з выявамi iншых частак сутак 

(дзень, вечар, ноч). Дзецi называюць iх i расказваюць аб тым, што робяць ў 

тую цi iншую частку сутак. 

- Ну, вось, Буслiчак, зразумеў цяпер, калi што трэба рабiць? 

- Зразумеў. А вось як трэба вiтацца ў розныя часткi сутак? 

- Зараз табе дзецi падкажуць. Так, дзецi? (адказы дзяцей: добрай  

ранiцы,добры дзень, добры вечар, дабранач). 

2. Рухавая гульня «Дзень – ноч». Па камандзе выхавальнiка «Дзень» 

дзецi ходзяць i бегаюць па групавым пакоi. Па камандзе «Ноч» садзяцца на 

крэслы. Гульня праводзiцца два разы. 

3. Гульня «Калi гэта бывае».  

Выхавальнiк выстаўляе на мальберт мадэль сутак. (Дадатак №1) Дзецi 

ўспамiнаюць, якi сектар на мадэлi якую частку сутак абазначае. 

– Я буду чытаць вам вершы, пацешкi, загадкi пра розныя часткi сутак. А вы 

 павiнны зразумець, аб якой частцы сутак iдзе размова i адлюстраваць гэта на 

мадэлi  сутак. (Дзецi выконваюць заданне.) (Дадатак №2) 

4. Гульня «Суткi». У групавым пакоi размешчаны чатыры мальберта. 

На кожным з iх лiчба (ад 1 да 4). Дзецi па заданню выхавальнiка 

расстаўляюць карцiны з выявамi частак сутак на мальберты з лiчбамi (1 – 

ранiца, 2 – дзень, 3 – вечар, 4 – ноч). Выхавацель раздае дзецям мадэлi частак 

сутак (кругі рознага колеру - па аднаму на кожнага дзiцяцi: ружовы – ранiца, 

жоўты – дзень, блакiтны – вечар, чорны – ноч). Дзецi па камандзе 

выхавальнiка ходзяць па пакоi. На каманду «Знадзi сваю частку сутак» 

падыходзяць да  карцiны з выявай той частцы сутак, круг якога колеру у iх у 

руцэ. Потым дзецi мяняюцца кругамі i гульня пачынаецца зноў (2-3 разы). 

- Двайце падлiчым, колькi ў сутках частак. (Дзецi лiчаць карцiнкi з 

выявамi частак сутак, якiя стаяць на мальбертах.) Так, у сутках чатыры 

часткi. Назавiце iх яшчэ раз. (Дзецi называюць: ранiца, дзень вечар, ноч.) 

 Буслiк дзякуе дзецям за дапамогу. 

Лiтаратура. 

1. Учебная программа дошкольного образования. - Минск : Нац. Ин-т 

образования,  2012. – 416 с.  

2. Житко, И.В. Формирование элементарных математических 

представлений у детей от 4 до 5 лет : учеб.-метод. пособие для педагогов 

учреждений дошкольного образования с белорус. и рус. яз. обучения / И.В. 

Житко. – Минск : Нац. ин-т образования, 2014. – 200 с. 

3. Читаем детям : хрестоматия : пособие для педагогов учреждений 

дошк. образования. В 3 т. Т. 2. От 3 до 5 лет / сост. А.И. Саченко, Л.А. Смаль. 

– Минск : Экоперспектива, 2015. – 415 с. 

Дадатак№1. Мадэль сутак 

 
Дадатак №2. Вершы, пацешкi, загадкi аб частках сутак. 

 

Вось i людзi спяць, 

Вось i птушкi спяць, 

Зайкi спяць на травачцы, 

Качкi на муравачцы, 

Дзетачкi ў ложачкахЭ 

Спяць ды спяць, 

Цэлы свет, як сонны сад. 

     

Над лугамi, ў зару 

Пастушок: «Ту-ру-ру-ру!» 

А кароўкi ў лад яму 

Зацягнулi: «Му-му-му!» 

Коцiк прачынаецца – 

Лапкамi ўмываецца. 

Кветка прачынаецца – 

Росамi ўмываецца. 

Ну, а мы з сястрычкаю 

Мыемся вадзiчкаю. 

 

 

 

Я аладачкi з пяску 

Сѐння цэлы дзень пяку, 

Але мой рахманы кот 

Не бярэ аладкi ў рот. 

Спiць рака, 

Заснулi рыбкi i бабры. 

Спiць зялѐная бярозка на двары. 

 

Пчолка цэлы дзень улетку 

З кветкi лѐтала на кветку 

Для таго, каб цэлы год 

Нашы дзецi елi мѐд. 

 

Я абед варыць вучуся, 

Працаваць я не лянюся. 

İ, калi частуе мама, 

Памагаю ѐй таксама. 

 

 

Вечар сiняю хусцiнкай 

Наваколле ахiнуў. 

Калыханкай салаўiнай 

Паланiў ѐн цiшыню. 

Ноч настала. Селi гусi 

Ля ракi адпачываць. 

Лялькi спяць твае, Маруся, 

İ табе пара ўжо спаць. 

 

Цѐмнай ночкай павучыха 

Павучка люляла цiха. 

Раз, два, тры, 

Чатыры, пяць… 

Васiлѐк кладзецца спаць. 

Я сѐння рана-рана ўстаў, 

Старанна ложак свой заслаў, 

Памыўся я, наеўся ўсмак… 

İ кожны раз раблю я так. 

 

З вечара да ранiцы, 

Губляючы сляды, 

Па лесе воўк бадзяецца 

У пошуках яды. 

Над ракой зара ўстае, 

На двары певень пяе, 

Мыюцца кацяты, 

Прачынаюцца рабяты. 

Занятак па адукацыйнай вобласці 

“Развiццѐ маýлення i культуры маýленчых зносiн” (старшая група) 

 

Тэма: «У краму за агароднiнай для салаты». (Складанне апiсальнага 

апавядання «Салата з агароднiны») 

Праграмныя задачы: развiваць навыкi разумення беларускай мовы ý 

дзяцей, стымуляваць уменне складаць апiсальнае апавяданне па задуме; 

узбагачаць беларускi слоýнiк назвамi агародніны, навакольных аб’ектаў 

(крама); утвараць назвы агароднiны са значэннем адзiнкавасцi (бульба – 

бульбiна, цыбуля – цыбулiна і інш); удасканальваць правiльнае вымаýленне 

гукаý [дж], [дз] у словах; выхоýваць устойлiвую цiкавасць i станоýчыя 

адносiны да беларускай мовы, жаданне ѐй авалодаць. 

Слоýнiкавая работа: крама, бульба – бульбiна, цыбуля – цыбулiна, 

морква – морквiна, фасоль – фасолiна, гарох – гарошына, бурак, агурок, 

часнок, агароднiна. 

Абсталяванне: лялька «Бульбашык»; карта паслядоўнасці 

прыгатавання салата;  кошык з агароднiнай, карткi з малюнкамi (агароднiна, 

цѐрка, нож, каструля, алей, соль, смятана, маянэз, блюда, салатнiк), скрынка, 

пiсьмо, мальберты. 

Ход. У групу заходзяць дзецi, вiтаюцца з гасцямi. 

  – А куды гэта дзеýся Бульбашык, скрыначка яго ѐсць, а яго няма. Калі 

мы нагадалі Бульбашыка і яго скрыначку, дык на якой мове мы будзем 

размаўляць? (на беларускай). Тут нейкае пiсьмо, давайце пачытаем: «Я 

паехаý у краму за агародiнай. Бульбашык.». 

– Хто ведае, куды паехаý Бульбашык? (адказы дзяцей) 

– Крама  па-беларуску, а ―магазин‖ па-руску. Дык куды паехаý Бульбашык? 

(у краму). Зараз мы з вамi паедзем яго сустракаць. Спачатку лiчылкай 

выбярэм таго, хто будзе шаферам: Кацiлася торба з высокага горба, 

                   А ý той торбе хлеб, пшанiца, 

                   З кiм жадаеш ты дзялiцца? 

Дзецi садзяцца ý «машыну». Выхавацель вядзе размову з децьмі. 

– Як вы мяркуеце, чаму Бульбашык за агароднiнай паехаý у краму? Цi ѐсць 

зараз агароднiна ý полi, на агародзе? (Не, таму, што зараз зiма). Што 

патрэбна, каб агароднiна расла? (сонца, цяпло, дождж). Калi зямля ад 

спякоты сохла, як людзi раней запрашалi дождж? 

Пры прагаворванні заклічкі:  Дожджык, дожджык, палiвай!  

                                                            Будзе добры ýраджай! (2 разы), - звяртаць 

увагу на вымаўленне гука ―дж‖, ―дз‖. 

– А яшчэ людзям трэба было добра папрацаваць, каб вырасцiць багаты 

ýраджай. Давайце нагадаем з вамi прыказкi пра працу: 

Без працы няма чаго хлеба шукацi.  

Рана ýстанеш – багата зробiш.  

Не вырасцiш яблынькi не з’ясi яблыка.  

Дзе гультай ходзiць, там зямля не родзiць. 

– Вось i прыехалi! Куды мы прыехалi? (у краму).  Тут i Бульбашык, і яго 

кошык. (Выхавацель бярэ кошык у рукі). 

– Што купiý Бульбашык у краме? (агароднiну) 

 –Давайце разгледзiм агароднiну i паспрабуем утварыць назву так, каб 

размова шла пра адну штуку.  

Дзеці ўтвараюць патрэбныя назвы: бульба – бульбiна, цыбуля – 

цыбулiна, морква – морквiна, фасоль – фасолiна, гарох – гарошына. 

– А зараз паедзем у дзiцячы садок. (Сядаюць у ―машыну‖). 

– Якое новае слова сѐння мы пакладзем у сваю скрыначку? (крама) 

– Вось ужо i прыехалi. Сення будзем рабiць салаты, а якiя - мы яшчэ не 

вырашылi. Вам трэба будзе прыдумаць салату, даць яму назву i з картак 

выкласцi паслядоýнасць прыгатавання салату.  

Выхавацель звяртае ўвагу дзяцей на карту паслядоўнасці прыгатавання 

салаты: трэба выбраць агароднiну, калi яе патрэбна зварыць – бяром  

каструлю. Далей трэба вырашыць, чым жа будзем крышыць агароднiну: 

нажом цi цѐркай. Потым, каб салата была смачнай – чым трэба заправiць: 

смятанай, маянэзам цi алеям. Калi трэба – дабаýляем соль i прыгожа 

выкладаем у салатнiк або блюда. 

– Паслухайце якую салату я рабiла ýчора: ―Сваю салату я назвала 

«Восеньская». Для салату я ýзяла моркву, бурак, капусту. Бурак зварыла. 

Капусту мелка пакрышыла нажом, а моркву i бурак пацерла на церцы. 

Пасалiла i заправiла алеям. Усе выклала ý глыбокi салатнiк i ýпрыгожыла‖ 

(Пры расказе выхавацель паказвае указкай на ўсе прадметы, якія патрэбны 

для прыгатавання салаты). 

Дзеці дзеляцца на 3 групы (па 5-6 чалавек), якія, працуючы з карткамi, 

прыдумваюць сваю салату. Потым адзiн удзельнiк з кожнай групы раскажа, 

як прыгатаваць салату з дапамогай картак. 

Дзецям даецца час для сумеснага складання аповяда ―Салата з 

агародніны‖. Па чарзе адзін ад сваѐй групы выходзіць са сваѐй тэхналагічнай 

карткай і расказвае ўсім рэцэпт прыгатавання салату.  

Падводзіцца вынік: Бульбашыку спадабалася ў гасцях. Усе рэцэпты 

прыгатавання салатаў ѐн запомніў і дома паспрабуе сам прыгатаваць. 

Агародніну дзеці перадаюць на кухню, каб кухары яе сварылі. У другой 

палове дня ўсе разам будуць гатаваць з агародніны вінегрэт. 

